
DREJTORIA E APELIMIT TATIMOR

Nr. ____ /           prot.						                      Tiranë, më___.___.2022


V E N D I M

Drejtoria e Apelimit Tatimor, në zbatim të kreut XIII të Ligjit nr. 9920, datë 19.05.2008 “Për Procedurat Tatimore në RSH”, mori në shqyrtim kërkesën ankimore që i përket:

KËRKUES: 	______________________
OBJEKTI: 	Ankim ndaj njoftim vlerësimit, ku janë përcaktuar detyrimet tatimore si më poshtë:

	Tatimi
	Periudha
	Detyrim
	Kamatë-vonesa
	Gjobë për pagesë të vonuar
	Gjobë inspektori
	Shuma

	TVSH
	201908
	346,686
	42,024
	75,924
	75,924
	540,558

	TVSH
	201909
	155,488
	18,132
	34,052
	34,052
	241,724

	TVSH
	201910
	50,117
	
	
	10,976
	61,093

	TVSH
	201911
	39,632
	4,211
	8,679
	8,679
	61,201

	TVSH
	202001
	19,356
	
	
	4,239
	23,595

	TVSH
	202002
	19,453
	
	
	4,260
	23,713

	TVSH
	202003
	10,355
	
	
	2,268
	12,623

	TVSH
	201912
	58,882
	5,976
	12,895
	12,895
	90,648

	TVSH
	202006
	2,673
	
	
	585
	3,258

	TVSH
	202007
	32,794
	2,269
	7,182
	7,182
	49,427

	TVSH
	202008
	111,769
	7,164
	24,477
	24,477
	167,887

	TVSH
	202009
	110,050
	6,511
	24,101
	24,101
	164,763

	Shuma
	
	957,255
	86,287
	187,310
	209,638
	1,440,490



Nga shqyrtimi paraprak i kërkesës ankimore, konstatojme se janë plotësuar kërkesat ligjore për marrjen në shqyrtim, kërkesa këto të përcaktuara ne pikat 1, 2 dhe 3 te nenit 106, neni 107 dhe Udhëzimin e Ministrit të Financave nr. 24, datë 02.09.2008 pika 106 e në vijim, pasi: 
· Akti administrativ i ankimuar, është objekt apelimi, sipas pikes 1, neni 106 të ligjit të sipërcituar.
· Ankimi është bërë brenda afatit 30 ditor. 
· Lidhur me kërkesën ligjore të pagimit të detyrimit tatimor, referuar sistemit tatimor konstatojmë se shoqëria nuk ka detyrime të papaguara si rrjedhojë e kompensimeve të kryera nga sistemi tatimor, brenda afatit të ankimit.

Nga shqyrtimi i mëtejshëm i kërkesës ankimore, është konstatuar mungesa e dokumentacionit të përcaktuar në Udhëzimin nr. 24 të Ministrit të Financave, datë 02.09.2008 “Për Procedurat Tatimore në R.SH.”, pika 106.2.4. Bazuar në pikën 106.2.5 dhe pikën 108.2.1 të Udhëzimit nr. 24 të Ministrit të Financave, datë 02.09.2008 “Për Proçedurat Tatimore në R.SH.”, Drejtoria e Apelimit Tatimor ka kërkuar nga tatimpaguesi dokumentacionin që verteton pretendimet në ankim, kërkesat e kryera pranë institucioneve përkatëse për procedurat e kategorizimit të strukturave akomoduese bazuar në Urdhërin nr. 267, datë 24.07.2019,  përpara datës 31.03.2020.

Drejtoria e Apelimit Tatimor, pasi shqyrtoi kërkesën për apelim të tatimpaguesit dhe argumentat e parashtruara në të, raportin e kontrollit mbi bazën e të cilit është nxjerrë njoftim vlerësimi i ankimuar, në respektim të kërkesave të nenit 108 “Kompetencat për shqyrtimin e Ankimit Tatimor” të Ligjit nr. 9920, datë 19.05.2008 “Për Procedurat Tatimore në R.Sh”, vëren se:

* * *

Nga kontrolli i dokumentacionit ka rezultuar se për periudhën e kontrolluar shoqëria ka kryer shitje të tatushme me shkallë të reduktuar të TVSH 6% kur nuk disponon asnjë dokument për të vertetuar që është strukturë akomoduese në një nga kategoritë e përcaktuara në legjistacionin e turizmit. Bazuar në Ligjin nr 92/2014 “Për TVSH” neni 49 pika 3 në të cilin është përcaktuar se: “3. Shkalla e reduktuar e tatimit mbi vlerën e shtuar, e cila aplikohet për furnizimin e shërbimit të akomodimit në strukturat akomoduese, sipas kategorive të përcaktuara në legjislacionin e fushës së turizmit, është 6 për qind. Kushtet, kriteret dhe procedurat për zbatimin e kësaj pike përcaktohen me vendim të Këshillit të Ministrave”
VKM nr 953 datë 29.12.2014 neni 11/1 ka përcaktuar se: “1. Në zbatim të pikës 3, të nenit 49, të ligjit, shkalla e reduktuar e tatimit mbi vlerën e shtuar, e cila aplikohet për furnizimin e shërbimit të akomodimit në strukturat akomoduese, sipas kategorive të përcaktuara në legjislacionin e fushës së turizmit, është 6 për qind”.
Shoqëria nuk disponon dokumentin përkatës dhe nuk plotëson kriterin : “strukturë akomoduese, sipas kategorive të përcaktuara në legjislacionin e fushës së turizmit”  për të përfituar nga shkalla tatimore 6%.
Bazuar në nenin nr 68 të ligjit 9920/2008 pika 4 në të cilën është përcaktuar: “Nëse administrata tatimore konstaton se detyrimi tatimor, i dhënë në deklaratën tatimore, është i pasaktë ose tatimpaguesi nuk ka dorëzuar deklaratë tatimore apo nuk ka paguar detyrimin tatimor, administrata tatimore bën vlerësimin tatimor” ndaj tatimpaguesit është kryer vlerësimi i deklaratave të TVSH për periudhën 2019/08 deri 2020/12 sa më poshtë.
Ministria e Turizmit dhe Mjedisit, me Urdhërin Nr. 41 datë 18.02.2020 ‘’Për një ndryshim në Urdhërin Nr. nr.267, datë 24.07.2019 “Mbi miratimin e rregullores për mënyrën, kriteret dhe procedurat e kategorizimit të strukturave akomoduese”, i ndryshuar, njofton të gjitha subjektet që ushtrojnë veprimtari si strukturë akomoduese se afati i aplikimit për marrjen e çertifikatës së katëgorizimit është shtyrë deri në datë 31.03.2020. Të gjitha subjektet të cilat do të aplikojnë brenda kësaj datë do të përfitojnë shkallën e reduktuar të tatimit mbi vlerën e shtuar, e cila aplikohet për furnizimin e shërbimit të akomodimit në strukturat akomoduese. Drejtoria e Përgjithshme e Tatimeve bën me dije tatimpaguesit të cilët nuk do të aplikojnë brënda datës 31.03.2020, nuk do të jenë subjekt përfitimi i shkallës së reduktuar të TVSH.
Ndodhur para faktit që tatimpaguesi nuk ka paraqitur dokumentacionin e kërkuar, çertifikatën e  akomodimit, nga ana e administratës tatimore është kryer vleresimi I situates se TVSH per periudhen 2019/08-2020/12, duke vlerësuar shitjet nga  6 % ne shitje me shkalle tvsh 20 %. 
Gjithashtu, ndaj tatimpaguesit janë llogaritur kamatëvonesa dhe gjoba per pagese te vonuar të detyrimit tatimor nga sistemi tatimor c@ts. 

* * *

Tatimpaguesi ka kundërshtuar vlerësimin e kryer duke argumentuar në mënyrë të detajuar, sa më poshtë:
Kontrolli është mbajtur në mynyrë të njëanshme dhe pa dijeninë tonë si tatimpagues në kundërshtim me nenin 33 dhe 34 të ligjit nr. 9920/2008. 
Njoftim vlerësimi është hartuar në kundërshtim me nenet 68 dhe 69 të këtij ligji. 
Gjithashtu konkluzioni se nuk përfshihemi në strukturat akomoduese pasi nuk jemi paisur me autorizimin e Ministrisë së Turizmit nuk qëndron pasi ne kemi kryer aplikimin në dhjetor 2020. Në dhjetor 2020 ne kemi kryer riaplikim pasi aplikimi është kryer në 24.11.2019, vertetuar me e-mail të fatës 24.11.2019 me anën e të cilit shoqëria i ka dërguar Ministrisë së Turizmit si dhe përgjigja për aplikimin e kryer nga personat e kontaktit në këtë ministri, si dhe dëftesa postare me anën e të cilit është kryer riaplikimi në datë 22.12.2020.
Organi tatimor ka vepruar në kundërshtim me nenin 107 dhe 108 të K.P.Administrative duke e bërë vlerësimin e kryer të pavlefshëm pasi është mbajtur një vlerësim pa praninë e përfaqësuesit të tatimpaguesit.

* * *

Drejtoria e Apelimit Tatimor, pas shqyrtimit të pretendimeve të shoqërisë, të dhënave në raportin e kontrollit dhe pasi hulumtoi në dispozitat ligjore ku mbështetet vlerësimi i kryer, vlerëson se: 

A

Në lidhje me aspektin procedurial të ankimit, Drejtoria e Apelimit Tatimor sjell në vëmendje të tatimpaguesit se Udhëzimi nr. 24, datë 02.09.2008 “Për Procedurat Tatimore në RSH”, në paragrafin 106.1.11 përcakton se “Tatimpaguesi ka të drejtë të bëjë vërejtje për mënyrën e punës së administratës tatimore dhe të punonjësve të saj. Këto vërejtje dëgjohen nga Drejtori i Drejtorisë Rajonale Tatimore dhe nga zyrtarët e Drejtorisë së Përgjithshme të Tatimeve. Në këto raste nuk mund të bëhet ankim administrativ”. Në zbatim të kësaj dispozite, ankimi në lidhje me kontrollin pa dijeninë e tatimpaguesit apo hartimit të raportit të kontrollit, apo parregullsi të tjera të pretenduara nga tatimpaguesit, nuk mund të jetë objekt ankimi pranë DAT, pasi kanë të bëjnë me mënyrën e punës së inspektorit tatimor. 
Në Ligjin nr. 9920, datë 19.05.2008 “Për Procedurat Tatimore në RSH”, kreu IV përcaktohen të drejtat e tatimpaguesit, ku më kryesoret për sa i përket procedurave dhe që lidhen me çështjen në shqyrtim janë nenet 32-34 dhe 37 dhe 38. Në këto nene, ligjvënësi ka parashikuar një sërë të drejtash, si e drejta për njoftim, për kontrolle të arsyeshme, për informim në lidhje me vendimin e marrë ndaj tij, për t’u dëgjuar si dhe për t’u ankuar. Në përmbajtje, këto nene janë mjaft të rëndësishme, pasi përcaktojnë parimet dhe rregullojnë procedimin administrativ. Por, një akt nuk mund të cilësohet i pavlefshëm nëse gjatë procedurës së nxjerrjes së tij konstatohen parregullsi të cilat nuk kanë ndikuar drejtpërdrejt në nxjerrjen e aktit. Ky parim gjendet i kodifikuar në Udhëzimin nr. 24, datë 02.09.2008 “Për Procedurat Tatimore në RSH”, paragrafi 108.3.4 ku citojmë “Drejtoria e Apelimit Tatimor e rrëzon një ankim edhe në qoftë se zbulon që ka pasur mosveprime (ose gabime të administratës tatimore), por që ato kanë qenë aq të parëndësishme sa që nuk mund ta kenë ndikuar vendimin e administratës tatimore”. 
Tatimpaguesit nuk i janë mohuar të drejtat e përcaktuara në ligj, si e drejta për informim dhe për ankim, pasi ai gëzon të drejtën e ankimit ndaj vlerësimit të kryer, referuar kreut XIII të Ligjit 9920. Në rastin konkret, tatimpaguesi ka ushtruar të drejtat themelore të përcaktuara në Ligjin 9920, ku përfshihet e drejta për ankimin administrativ, nëpërmjet kërkesës për apelim, objekt shqyrtimi, në përputhje me nenin 38 të Ligjit 9920, ku citojmë “Tatimpaguesi gëzon të drejtën e ankimimit dhe të sigurimit për një shqyrtim të pavarur administrativ të çështjeve të lidhura me të”.

B

Në lidhje me aspektin material, Drejtoria e Apelimit Tatimor, pas shqyrtimit të pretendimeve të tatimpaguesit, të dhënave në raportin e kontrollit nga zyra dhe pasi hulumtoi në dispozitat ligjore ku mbështetet vlerësimi i kryer, vlerëson se: 

Ligji nr. 92/2014 “Për TVSH-në në RSH”, në nenin 49, pika 3, përcakton se “Shkalla e reduktuar e tatimit mbi vlerën e shtuar, e cila aplikohet për furnizimin e shërbimit të akomodimit në strukturat akomoduese, sipas kategorive të përcaktuara në legjislacionin e fushës së turizmit, është 6 për qind. Kushtet, kriteret dhe procedurat për zbatimin e kësaj pike përcaktohen me vendim të Këshillit të Ministrave”.
VKM nr. 953, datë 29.12.2014 “Për dispozitat zbatuese të Ligjit nr. 92/2014, “Për Tatimin mbi Vlerën e Shtuar në Republikën e Shqipërisë”, në nenin 11/1 përcakton kushtet, kriteret dhe procedurat për zbatimin e shkallës së reduktuar për furnizimin e shërbimit të akomodimit në strukturat akomoduese, ku në pikën 1 përcakton se: 
“Në zbatim të pikës 3, të nenit 49, të ligjit, shkalla e reduktuar e tatimit mbi vlerën e shtuar, e cila aplikohet për furnizimin e shërbimit të akomodimit në strukturat akomoduese, sipas kategorive të përcaktuara në legjislacionin e fushës së turizmit, është 6 për qind. 
Për qëllime të zbatimit të shkallës së reduktuar të TVSH-së, me termin “furnizim i shërbimit të akomodimit” nënkuptohet furnizimi i shërbimit të fjetjes në strukturat akomoduese, sipas legjislacionit për turizmin, pa përfshirë furnizimin e ushqimit apo çdo furnizim tjetër, të ofruar nga këto struktura. Përjashtimisht, “furnizimi i shërbimit të akomodimit” nënkupton, përveç shërbimit të fjetjes, edhe furnizimin e ushqimit (mëngjesit), në rastet kur struktura akomoduese e ofron mëngjesin brenda çmimit të furnizimit të shërbimit të fjetjes. 
Personi i tatueshëm, i cili ushtron veprimtari në fushën e akomodimit në strukturat akomoduese, sipas përcaktimit në legjislacionin e fushës për turizmin, evidenton veçmas në faturë furnizimin e shërbimit të akomodimit, për të cilin aplikon shkallën e reduktuar të TVSH-së, në masën 6 për qind. Për çdo furnizim tjetër të tatueshëm, të ofruar në strukturat akomoduese, personi i tatueshëm aplikon shkallën standarde të TVSH-së, 20 për qind, sipas përcaktimeve në ligjin për tatimin mbi vlerën e shtuar në Republikën e Shqipërisë. 
Personat e tatueshëm, që aplikojnë shkallën e reduktuar të TVSH-së sipas këtij neni, janë personat që ushtrojnë vetëm veprimtari ekonomike në fushën e strukturave akomoduese, sipas legjislacionit të fushës për turizmin. Nëse personi i tatueshëm ushtron edhe veprimtari të tjera, përveç asaj në fushën e strukturave akomoduese, atëherë duhet të jetë i regjistruar si person i tatueshëm më vete, për qëllime të veprimtarisë në fushën e strukturave akomoduese”.

Drejtoria e Apelimit Tatimor thekson se kushtet dhe procedurat që kufizojnë zbatimin e shkallës së reduktuar të TVSH-së, për shkak të rëndësisë së tyre, janë vetëm ato që përcaktohen shprehimisht në legjislacion. VKM nr. 953, datë 29.12.2014 ka përcaktuar si kushte kufizuese:
· Shkalla e reduktuar zbatohet vetëm nga kategoritë e strukturave akomoduese që furnizojnë shërbimin e fjetjes, të përcaktuara në legjislacionin për turizimin. Subjektet të cilët mund të ofrojnë shërbime akomoduese, por nuk janë pjesë e kategorive të mësipërme, nuk e përfitojnë të drejtën e zbatimit të shkallës së reduktuar.
· Shkalla e reduktuar zbatohet vetëm për shërbimin e fjetjes dhe furnizimi i ushqimit të mëngjesit, nëse ky i fundit është i përfshirë në çmim. Ndërsa furnizimet e tjera që kryhen në strukturat akomoduese janë të tatueshme me shkallën standarde të TVSH-së, 20 %.
· Shkalla e reduktuar zbatohet nëse subjekti ushtron vetëm veprimtari ekonomike në fushën e strukturave akomoduese. Nëse këta persona ushtrojnë dhe veprimtari të tjera ekonomike, ata janë të detyruar të riorganizohen duke u regjistruar si persona më vete, pasi në të kundërt humbin të drejtën e zbatimit të shkallës së reduktuar të TVSH-së.

Nga interpretimi sistematik i këtyre dispozitave, rezulton se lidhja me legjislacionin për turizmin në dispozitat e mësipërme ka si qëllim përcaktimin e veprimtarisë ekonomike që përfiton të drejtën e aplikimit të shkallës së reduktuar dhe kategorive të strukturave akomoduese, që e përfitojnë këtë shkallë.
Zbatimi i shkallës së reduktuar të TVSH-së nuk kufizohet në varësi të klasifikimit nga Ministria e Turizmit dhe Mjedisit, pasi VKM e mësipërme, e cila përcakton kushtet për zbatimin e shkallës së reduktuar, në asnjë rast nuk e ka kufizuar drejtpërdrejt zbatimin e shkallës së reduktuar me marrjen e certifikatës së klasifikimit të Ministrisë së Turizmit dhe Mjedisit. 
Kjo del më e qartë në paragrafët e parë dhe të tretë të pikës 1 të nenit 11/1 të VKM-së nr. 953, datë 29.12.2014, ku referimi te legjislacioni për turizimin bëhet për nevoja të përkufizimit të termit “shërbim i akomodimit në strukturat akomoduese”. Qëllimi i këtij referimi është kufizimi i zbatimit të shkallës së reduktuar vetëm për kategoritë e përcaktuara në nenin 43 të Ligjit 93/2015 “Për Turizmin”, të cilat janë:  
a) “Bujtinë” ; 
b) “Fjetinë” (Hostel); 
c) “Kamping”; 
ç) “Hotel”; 
d) “Motel”; 
dh) “Resort”; 
e) “Qendër kurative”; 
ë) “Fjetje dhe mëngjes” (B&B).
Subjektet të cilët mund të ofrojnë shërbime akomoduese, por nuk janë pjesë e kategorive të mësipërme, nuk kanë të drejtën të zbatojnë shkallën e reduktuar të TVSH-së.

Gjithashtu, Ligji 92/2014 “Për TVSH-në në RSH”, në nenin 49, pika 3 e kufizon zbatimin e shkallës së reduktuar të TVSH-së me kategoritë e përcaktuara në legjislacionin për turizimin dhe jo me klasifikimin e tyre. Në vijim të këtij arsyetimi, është e nevojshme të hulumtohet nëse legjislacioni për turizimin ka përcaktuar në periudhën e vlerësuar, detyrime të tatimpaguesve për kategorizimin e tyre nga organi përkatës. 
Ligji për Turizimin, në nenin 45 përcakton se tatimpaguesit që ushtrojnë veprimtari në kategoritë e mësipërme, duhet të pajisen me certifikatë klasifikimi, por jo kategorizimi, nga ministria përgjegjëse për turizmin.
VKM nr. 730, datë 20.10.2016, “Për miratimin e rregullores për kushtet, kriteret, tarifat, afatet dhe procedurën për klasifikimin e strukturave akomoduese”, në nenin 4 përcakton kategorizimin e strukturave akomoduese, duke mos përcaktuar detyrim për subjektet që të marrin certifikatë kategorizimi, por referuar nenit 5 e në vijim të rregullores, kanë detyrimin për t’u pajisur me certifikatë klasifikimi.

Akti nënligjor ku përcaktohet shprehimisht se e drejta e zbatimit të shkallës së reduktuar prej 6% për veprimtarinë në fushën e strukturave akomoduese kufizohet nga zbatimi i legjislacionit të turizimit, është VKM nr. 730, datë 20.10.2016, “Për miratimin e rregullores për kushtet, kriteret, tarifat, afatet dhe procedurën për klasifikimin e strukturave akomoduese”, ndryshuar me VKM-në nr. 415, datë 19.06.2019, ku në pikën 3 të nenit 4 përcaktohet se “Çdo sipërmarrës turistik që ushtron veprimtarinë si strukturë akomoduese duhet të pajiset me dokument kategorizimi, i cili është i nevojshëm për përfitimin e lehtësirave fiskale, sipas legjislacionit në fuqi. Mënyra, kriteret dhe procedurat e kategorizimit të strukturave akomoduese përcaktohen me rregullore të miratuar me urdhër të ministrit përgjegjës për turizmin”.
Me Urdhërin nr. 267, datë 24.07.2019, “Mbi miratimin e rregullores për mënyrën, kriteret dhe procedurat e kategorizimit të strukturave akomoduese” , i ndryshuar, në pikën 3 është përcaktuar se “Çdo subjekt që ushtron veprimtarinë si strukturë akomoduese është i detyruar të aplikojë për marrjen e certifikatës së kategorizimit brenda datës 31.12.2019 për të përfituar shkallën e reduktuar të tatimit mbi vlerën e shtuar, e cila aplikohet për furnizimin e shërbimit të akomodimit në strukturat akomoduese”.
Me Urdhërin nr. 18, datë 17.01.2020, Ministri i Turizmit dhe Mjedisit ka ndryshuar Rregulloren e miratuar me Urdhërin e mësipërm, duke shtuar pikën 4 në nenin 6, e cila përcakton se “Dokumentacioni shoqërues, në rast se nuk është depozituar nga subjekti në momentin e aplikimit, duhet të dorëzohet brenda datës 31.12.2020, pranë ministrisë përgjegjëse për turizmin”. 
Me urdhërin nr. 41, datë 18.02.2020 “Për një ndryshim në urdhërin nr. 267,datë 24.07.2019 “Mbi miratimin e rregulles për mënyrën, kriteret dhe procedurat e kategorizimit të strukturave akomoduese” Ministria e Turizmit dhe Mjedisit, ka përcaktuar se afati i aplikimit për marrjen e çertifikatës së kategorizimit është shtyrë deri në datë 31.03.2020.

Gjithashtu, në faqen zyrtare të Ministrisë së Turizimit dhe Mjedisit është publikuar afati për aplikim ku citojmë “Çdo subjekt, që ushtron veprimtarinë si strukturë akomoduese, është i detyruar të aplikojë pranë Ministrisë së Turizmit dhe Mjedisit, për t’u pajisur me certifikatën e kategorizimit brenda datës 31.03.2020, për të përfituar shkallën e reduktuar të tatimit mbi vlerën e shtuar, e cila aplikohet për furnizimin e shërbimit të akomodimit në strukturat akomoduese. Për këtë aplikim subjekti duhet të parqesë dokumentacionin e detyrueshëm dhe shoqërues të përcaktuar në pikën 1 të nenit 6 të urdhrit nr. 267 datë 24.07.2019, të ndryshuar dhe në rast se nuk e ka depozituar dokumentacionin shoqërues në momentin e aplikimit, duhet ta dorëzojë atë brenda datës 31.12.2020 pranë ministrisë përgjegjëse për turizmin”.

DAT sjell në vëmendje njoftimin e bërë nga Drejtoria e Përgjithshme e Tatimeve në faqen zyrtare në datën 21.02.2020, ku informon se: 
“Të gjitha subjektet që ushtrojnë veprimtari si strukturë akomoduese, kanë afat deri në datë 31.03.2020, për të aplikuar për marrjen e çertifikatës së kategorizimit.
Të gjitha subjektet të cilat do të aplikojnë brenda kësaj date do të përfitojnë shkallën e reduktuar të tatimit mbi vlerën e shtuar, e cila aplikohet për furnizimin e shërbimit të akomodimit në strukturat akomoduese.
Drejtoria e Përgjithshme e Tatimeve bën me dije tatimpaguesit se nuk do të jenë subjekt përfitimi i shkallës së reduktuar të TVSH-së, nëse nuk përmbushin detyrimin ligjor për të aplikuar brenda kësaj date.
Ministria e Turizmit dhe Mjedisit, me Urdhërin Nr. 41 datë 18.02.2020 ‘’Për një ndryshim në Urdhërin Nr. nr.267, datë 24.07.2019 “Mbi miratimin e rregullores për mënyrën, kriteret dhe procedurat e kategorizimit të strukturave akomoduese”, i ndryshuar, njofton të gjitha subjektet e interesuara, se afati i aplikimit për marrjen e çertifikatës së kategorizimit është shtyrë deri në datë 31.03.2020.
Kështu, bazuar në Ligjin nr.92/2014 “Për Tatimin mbi Vlerën e Shtuar në RSH”, të ndryshuar, Neni 49, pika 4, (Ligj nr. 107/2017 “Për disa shtesa dhe ndryshime në ligjin nr. 92/2014, “Për TVSH në RSH”, të ndryshuar), shkalla e reduktuar e Tatimit mbi Vlerën e Shtuar 6 % aplikohet për çdo furnizim shërbimi të ofruar brenda strukturave akomoduese, të cilat kanë aplikuar për marrjen e çertifikatës së kategorizimit brenda datës 31.03.2020”.

Deri në hyrjen në fuqi të akteve të mësipërme nënligjore, tatimpaguesi nuk ka patur detyrimin për t’u pajisur me certifikatë kategorizimi për ushtrimin e aktivitetit si strukturë akomoduese, por vetëm certifikatë klasifikimi. Ligji 92/2014 shkallën e reduktuar të TVSH-së për furnizimin e shërbimeve të akomodimit e lejon për kategoritë e përcaktuara në legjislacionin për turizimin, për të cilat nuk ka patur nevojë për certifikim nga ministria përkatëse, për t’ u trajtuar si të tilla, deri në ndryshimet e mësipërme ligjore.
Aktet e mësipërme ligjore, të cilat detyrojnë tatimpaguesit të pajisen me certifikatë kategorizimi për ushtrimin e veprimtarisë si strukturë akomoduese nuk mund t’i shtrijnë efektet për periudha përpara datës së përcaktuar në Urdhërin nr. 267, datë 24.07.2019, pra përpara datës 31.03.2020. 

Sa më sipër Drejtoria e Apelimit Tatimor e konsideron të drejtë ankimin e tatimpaguesit dhe shfuqizon vlerësimin e kryer deri në datën 31.03.2020, duke theksuar se në periudhën kur është kryer vlerësimi tatimor, legjislacioni tatimor e lejonte zbatimin e shkallës së reduktuar të TVSH-së për çdo kategori të  strukturave akomoduese të përcaktuar në legjislacionin për turizmin, pa u kufizuar nga marrja e certifikatës së kategorizimit, duke qënë se vetë legjislacioni për turizimin nuk i detyronte tatimpaguesit për t’u pajisur me certifikatë kategorizimi për ushtrimin e veprimtarisë si strukturë akomoduese.

Ndërsa për vlerësimin e kryer për periudhat prill 2020 e në vijim, DAT fillimisht thekson se dokumentacioni i paraqitur nga tatimpaguesi, dëftesa postare e datës 22.12.2020, nuk provon se tatimpaguesi ka aplikuar pranë Ministrisë së Turizimit dhe Mjedisit për për t’u pajisur me certifikatën e kategorizimit. 

Për vlerësimin e kryer për periudhat pas datës 31.03.2020, pas shfuqizimit të njoftim vlerësimit të ankimuar pasi konstaton që ligji në bazë të të cilit është marrë vendimi është zbatuar gabimisht, bazuar në pikat 108.3.6, 108.3.7 dhe 108.3.8 të Udhëzimit nr. 24, datë 02.09.2008 “Për Procedurat Tatimore në RSH”, kërkon nga Drejtoria Rajonale Tatimore zgjidhjen e çështjes. Konkretisht, DRT duhet të verifikojë dhe konfirmojë nga Ministria e Turizimit dhe Mjedisit nëse tatimpaguesi ka aplikuar për t’u pajisur me certifikatën e kategorizimit brenda datës 31.03.2020, në përputhje me dispozitat e mësipërme dhe afatet e përcaktuara në to, të cilat i japin të drejtën të përfitojë shkallën e reduktuar të tatimit mbi vlerën e shtuar në masën 6%, e cila aplikohet për furnizimin e shërbimit të akomodimit në strukturat akomoduese.

Sa më sipër, Drejtoria e Apelimit Tatimor bazuar në Ligjin nr. 9920, datë 19.5.2008 “Për Procedurat Tatimore në RSH”, i ndryshuar, neni 108, dhe Udhëzimin Nr. 24, datë 02.09.2008 (i ndryshuar), në zbatim të tij, pikat 108.3.6, 108.3.7 dhe 108.3.8, 


V E N D O S I

Ndryshimin e aktit administrativ, njoftim vlerësimit, si më poshtë:

· Shfuqizimin e aktit administrativ, njoftim vlerësimit, si më poshtë:

	Tatimi
	Periudha
	Detyrim
	Kamatë-vonesa
	Gjobë për pagesë të vonuar
	Gjobë inspektori
	Shuma

	TVSH
	202006
	2,673
	
	
	585
	3,258

	TVSH
	202007
	32,794
	2,269
	7,182
	7,182
	49,427

	TVSH
	202008
	111,769
	7,164
	24,477
	24,477
	167,887

	TVSH
	202009
	110,050
	6,511
	24,101
	24,101
	164,763



Drejtoria e Apelimit Tatimor, bazuar në Udhëzimin nr. 24, datë 02.09.2008 “Për Procedurat Tatimore në R.Sh”, paragrafi 108.3.6, 108.3.7 dhe 108.3.8, pas anullimit të njoftim vlerësimit të ankimuar, kërkon nga DRT zgjidhjen e çështjes referuar trajtimit në pjesën arsyetuese të vendimit.


· Shfuqizimin e aktit administrativ, njoftim vlerësimit, si më poshtë:

	Tatimi
	Periudha
	Detyrim
	Kamatë-vonesa
	Gjobë për pagesë të vonuar
	Gjobë inspektori
	Shuma

	TVSH
	201908
	346,686
	42,024
	75,924
	75,924
	540,558

	TVSH
	201909
	155,488
	18,132
	34,052
	34,052
	241,724

	TVSH
	201910
	50,117
	
	
	10,976
	61,093

	TVSH
	201911
	39,632
	4,211
	8,679
	8,679
	61,201

	TVSH
	202001
	19,356
	
	
	4,239
	23,595

	TVSH
	202002
	19,453
	
	
	4,260
	23,713

	TVSH
	202003
	10,355
	
	
	2,268
	12,623

	TVSH
	201912
	58,882
	5,976
	12,895
	12,895
	90,648



Në zbatim të pikave 2 dhe 3 të nenit 109 të Ligjit nr. 9920 datë 19.05.2008, “Për Procedurat Tatimore në R.Sh”, tatimpaguesi mund t’a kundërshtojë vendimin e Drejtorisë së Apelimit Tatimor në gjykatë brenda 30 ditëve kalendarike nga data e marrjes dijeni për këtë vendim, ndërsa organi i administratës tatimore që ka bërë vlerësimin tatimor e ka të detyrueshëm për zbatim këtë vendim.

